
 

 

 

 

 

 

SOALAN-SOALAN LAZIM (FAQ) 

PENGIKLANAN MYFUTUREJOBS BAGI PENGGAJIAN PEKERJA ASING DI 

SEMENANJUNG MALAYSIA & WILAYAH PERSEKUTUAN 

BIL.1/2026 | 1 OKTOBER 2026 

___________________________________________________________________ 

 

1. Siapakah pekerja asing  yang tertakluk di bawah syarat pengiklanan di 

Portal MYFutureJobs oleh PERKESO? 

"Pekerja asing" yang tertakluk di bawah syarat pengiklanan di Portal 

MYFutureJobs oleh PERKESO ialah pekerja bukan warganegara yang ingin 

digajikan oleh majikan di bawah kategori Pas Lawatan Kerja Sementara 

(PLKS) yang dikeluarkan oleh Jabatan Imigresen Malaysia (JIM). 

2. Apakah syarat yang perlu dipatuhi oleh majikan bagi melaksanakan 

penggajian pekerja asing? 

• Berkuat kuasa 1 Ogos 2026, mana-mana majikan yang ingin 

menggajikan pekerja bukan warganegara, termasuk pekerja asing 

hendaklah mengiklankan kekosongan jawatan sekurang-kurangnya 

empat belas (14) hari di Portal MYFutureJobs, di bawah Kementerian 

Sumber Manusia (KESUMA). 

• Majikan juga dikehendaki melaksanakan Program Lokalisasi iaitu aktiviti 

temu duga bersama PERKESO bagi mengutamakan pengambilan 

bakat tempatan sebelum jawatan tersebut diisi oleh pekerja asing. 

• Majikan hendaklah memuat naik Borang Akuan Temu Duga Bakat 

Tempatan  yang telah lengkap dan disahkan oleh Pegawai PERKESO ke 

dalam portal Foreign Worker Centralized Management System (FWCMS) 

seawal hari ke-8 pengiklanan, selepas pelaksanaan temu duga bakat 



 

tempatan. Tempoh pengiklanan hendaklah kekal aktif selama empat 

belas (14) hari. 

3. Apakah itu Program Lokalisasi PERKESO? 

Program Lokalisasi PERKESO adalah program temu duga yang dijalankan 

bagi mendapatkan bakat tempatan untuk mengisi jawatan yang 

dicadang untuk diisi oleh pekerja asing. Program ini bertujuan memastikan 

majikan mengutamakan pengambilan bakat tempatan sebelum 

penggajian pekerja asing dilaksanakan. 

4. Apakah tanggungjawab lain pihak majikan sebelum membuat 

permohonan penggajian pekerja asing? 

Selain memenuhi syarat di perenggan 2, majikan hendaklah telah 

berdaftar serta membayar caruman dengan PERKESO. 

5. Apakah sektor yang diberikan pengecualian daripada pengiklanan di 

portal MYFutureJobs? 

Setakat ini, sektor yang diberikan pengecualian daripada pengiklanan di 

portal MYFutureJobs ialah sektor perladangan. Pengecualian ini tertakluk 

kepada sebarang pindaan yang ditetapkan dari semasa ke semasa. 

6. Bilakah pihak majikan boleh membuat permohonan perakuan 

pengiklanan MYFutureJobs? 

Pihak majikan boleh mengemukakan permohonan perakuan pengiklanan 

MYFutureJobs selepas selesai membuat pengiklanan di portal 

MYFutureJobs dan mendaftar sebagai majikan di FWCMS. Permohonan 

tersebut boleh dilaksanakan secara serentak dengan permohonan 

kelulusan di bawah Seksyen 60K Akta Kerja 1955. 

7. Apakah standard pematuhan pengiklanan MYFutureJobs yang perlu 

dipatuhi oleh pihak majikan?  

Majikan perlu melengkapkan semua indikator pengiklanan sebagai pra-

syarat bagi penggajian pekerja asing seperti berikut: 



 

i. Memilih “Foreign Worker Application”;  

ii. Mengisi bilangan kekosongan yang betul di ruangan 

“Foreign Worker”; dan 

iii. Mengisi maklumat gaji sebenar, iaitu gaji pokok 

termasuk elaun tambahan sekiranya ada. 

• Kegagalan majikan untuk melengkapkan indikator tersebut akan 

menyebabkan data pengiklanan dan permohonan tidak dapat 

diproses oleh pihak PERKESO. 

• Setiap pengiklanan di portal MYFutureJobs tertakluk kepada satu jenis 

jawatan sahaja. Contoh jawatan yang dibenarkan ialah “pekerja am” 

manakala contoh jawatan yang tidak dibenarkan ialah “pekerja 

am/operator”. 

• Nama jawatan yang diiklankan mestilah sama dengan nama jawatan 

yang akan dimohon oleh majikan di Agensi Kawal Selia (AKS) yang 

berkaitan dan Jabatan Imigresen Malaysia (JIM). 

• Majikan perlu mengisi maklumat deskripsi tugas dengan terperinci bagi 

menerangkan skop tugas jawatan yang diiklankan. 

• Pengiklanan kekosongan jawatan mestilah dibuat melalui akaun 

syarikat majikan yang memohon bagi penggajian pekerja asing. 

• Pengiklanan jawatan menggunakan akaun MYFutureJobs syarikat lain 

atau ejen adalah tidak dibenarkan kerana sebarang kelulusan yang 

dikeluarkan adalah atas nama syarikat yang mengiklankan kekosongan 

jawatan tersebut. 

8. Apakah tanggungjawab majikan setelah mengiklankan jawatan kosong di 

Portal  MYFutureJobs?  

• Majikan wajib melaksanakan temu duga bakat tempatan. Keutamaan 

adalah untuk melaksanakan temu duga bersama PERKESO merujuk 

Pejabat PERKESO yang terdekat bagi mendapatkan bantuan dalam 

pelaksanaan temu duga. 



 

• Majikan juga dibenarkan melaksanakan temu duga atas inisiatif sendiri 

dengan memaklumkan kepada PERKESO melalui e-mel sekurang-

kurangnya tiga (3) hari bekerja sebelum tarikh temu duga.  

• Majikan turut disarankan untuk berkongsi maklumat tarikh, masa dan 

lokasi temu duga bagi membolehkan PERKESO membantu membuat 

hebahan kepada bakat tempatan yang bersesuaian. 

9.  Apakah bantuan yang boleh diperolehi daripada PERKESO bagi majikan 

yang ingin mendapatkan bakat tempatan? 

• Majikan boleh menghubungi Pejabat PERKESO yang berhampiran atau 

Pegawai PERKESO yang ditugaskan bagi mendapatkan bantuan dalam 

pencarian bakat tempatan dan pelaksanaan sesi temu duga. 

• Pegawai PERKESO akan menghubungi majikan bagi menawarkan 

bantuan dalam pelaksanaan temu duga serta proses pemadanan 

bakat tempatan yang bersesuaian. 

10.   Apakah langkah yang perlu dilaksanakan oleh majikan bagi penggajian 

pekerja asing setelah iklan dan aktiviti temu duga kekosongan jawatan 

dilaksanakan? 

• Majikan perlu melengkapkan Borang Akuan Temu Duga Bakat 

Tempatan selepas aktiviti temu duga dijalankan mengikut jawatan 

yang diiklankan dan mendapatkan pengesahan daripada Pegawai 

PERKESO. 

• Majikan perlu memastikan butiran dalam Borang Akuan  Temu Duga 

Bakat Tempatan adalah lengkap dan ditandatangani serta dicop rasmi 

syarikat oleh Ketua Pegawai Eksekutif/Pengarah Urusan/Pengurus 

Besar/Pengurus. 

• Majikan hendaklah memuat naik Borang Akuan Temu Duga Bakat 

Tempatan yang telah lengkap dan disahkan oleh Pegawai PERKESO ke 

dalam FWCMS seawal hari ke-8 pengiklanan. Tempoh pengiklanan 

hendaklah kekal aktif selama empat belas (14) hari. 



 

• Setiap permohonan bagi penggajian pekerja asing hendaklah 

dikemukakan melalui FWCMS (https://fwcms.com.my/). 

• Majikan perlu memastikan pautan pengiklanan yang diisi di dalam 

sistem FWCMS adalah sama dengan pengiklanan di Portal 

MYFutureJobs. 

11.   Apakah tindakan yang boleh diambil oleh PERKESO sekiranya didapati 

maklumat yang diterima pada Borang Akuan Temu Duga Bakat Tempatan  

adalah meragukan,  tidak benar atau palsu? PERKESO boleh mengambil 

tindakan seperti berikut: 

i. Menolak semua permohonan penggajian pekerja asing yang 

dikemukakan oleh majikan; 

ii. Menggantung atau menangguhkan semua permohonan pekerja 

asing sehingga siasatan selesai dijalankan; 

iii. Mengambil tindakan undang-undang melalui laporan kepada 

agensi penguatkuasaan yang berkaitan. 

12.  Adakah tindakan dan usaha penempatan bakat tempatan yang disahkan 

oleh PERKESO akan mempengaruhi keputusan permohonan penggajian 

pekerja asing? 

Ya. PERKESO akan mempertimbangkan setiap permohonan majikan 

berdasarkan hasil usaha yang telah dilaksanakan, sama ada secara 

kerjasama dengan PERKESO atau atas inisiatif sendiri, bagi pengambilan 

bakat tempatan.  

 

13. Adakah semua permohonan pengambilan pekerja asing perlu melalui 

Agensi Kawal Selia? 

Ya. Semua permohonan pengambilan pekerja asing perlu melalui Agensi 

Kawal Selia yang berkaitan dan seterusnya melalui Jabatan Imigresen 

Malaysia untuk mendapatkan Pas Lawatan Kerja Sementara (PLKS). 

 

https://fwcms.com.my/


 

Soalan Lazim Bil. 1 Tahun 2026 adalah berkuat kuasa mulai 01 Oktober 2026. 

Bagi sebarang pertanyaan lanjut, sila hubungi Pegawai Perkhidmatan 

Pelanggan PERKESO di talian 1-300-22-8000 atau e-mel kepada 

pekerjaasing.papd@perkeso.gov.my  

 

PERTUBUHAN KESELAMATAN SOSIAL (PERKESO) 
01 OKTOBER 2026 

 

 

mailto:pekerjaasing.papd@perkeso.gov.my


 

LAMPIRAN 1 

BORANG AKUAN TEMU DUGA BAKAT TEMPATAN 

 

 

 

 

 

 

 

 

 

 

Nota: 

a) Borang ini perlu diisi menggunakan format Excel yang boleh dimuat turun melalui laman web 

PERKESO(https://myfuturejobs.gov.my/myfuturejobs-employers/) 

b) Pihak majikan perlu melengkapkan butiran di semua bahagian (A hingga I). 

c) Majikan perlu menyenaraikan semua bakat tempatan  yang telah ditemu duga di dalam senarai ini. 

d) Borang ini perlu ditandatangani berserta cop rasmi syarikat oleh  Ketua Pegawai Eksekutif / 

Pengarah Urusan / Pengurus Besar / Pengurus.  

e)Borang yang lengkap setelah selesai menjalankan temu duga mestilah disahkan oleh Pegawai 

PERKESO dan perlu dimuatnaik ke Sistem Foreign Workers Centralized Management System (FWCMS) 

dalam bentuk pdf. 

 

 

 

 

 

 

https://myfuturejobs.gov.my/myfuturejobs-employers/


 

 

LAMPIRAN 2 

SENARAI PEGAWAI PERKESO BAGI ATURAN  TEMU DUGA BERSAMA PERKESO  

Bil Nama Negeri Emel 
(@perkeso.gov.my) 

1 NURUL ASNIDA BINTI ZAINUDDIN IBU PEJABAT 
PUTRAJAYA 

asnida.zainuddin 

2 NUREEN NURAFINI BINTI. BADERUL 
HISHAM   

IBU PEJABAT 
PUTRAJAYA 

nurafini.hisham 

3 NABILAH NAJAT BINTI. ZAINOODIN IBU PEJABAT 
PUTRAJAYA 

najat.zainoodin 

4 SAIFUL IZZAT BIN. SHAHRUDDIN WILAYAH 
PERSEKUTUAN 
KUALA LUMPUR 

izzat.shahruddin 

5 AMIR IZZAT BIN KAMARUDIN SELANGOR izzat.kamarudin 
6 NUR FURZANNE BINTI. ABDULLAH JOHOR furzanne.abdullah 
7 KANIMOLI A/P CHANDRAN MELAKA kanimoli.chandran 
8 AIDA NABILLA BINTI ALI MUNAUWAR NEGERI SEMBILAN nabila.munauwar 
9 DHIYAA AFIFAH BINTI MOHD ZIHEHE PERAK afifah.zihehe 
10 MUAZAH BINTI KAMAL BAHARI PULAU PINANG muazah.bahari 
11 KHAIRUL ANNAS BIN. ABDULL RONI KEDAH annas.roni 
12 NURHAYATI BINTI NURUDIN TERENGGANU nurhayati.nurudin 
13 KUMARAGURU A/L SUBRAMANIAM PAHANG s.kumaraguru 
14 NIK NOR ATHIRAH BINTI NIK YUSOF KELANTAN athirah.yusof 

LAMPIRAN 3 

SENARAI PUSAT MYFUTUREJOBS 

BIL. NEGERI ALAMAT 

1. Kuala Lumpur 

Pejabat PERKESO W.P. Kuala Lumpur 

No. 155, Jalan Tun Razak, 50400 Kuala 

Lumpur 

2. Selangor/ Putrajaya 

Menara PERKESO Putrajaya (Kajang), 

No. 6, Persiaran Perdana, 

Presint 2, 62100 Putrajaya 

3. Negeri Sembilan 

Pejabat PERKESO Negeri Sembilan 

Wisma PERKESO 

Lot 3757, Lot 52, Jalan Sg. Ujong, 70000 

Seremban, Negeri Sembilan 

4. Melaka 

Pejabat PERKESO Negeri Melaka 

Wisma PERKESO 

Jalan Persekutuan MITC, Ayer Keroh, 

Hang Tuah Jaya, 75450 Melaka 

5. Johor 

Pejabat PERKESO Negeri Johor 

Wisma PERKESO 

No. 26, Jalan Susur 5, Off Jalan Tun 

Abdul Razak, Larkin, 80200 Johor Bahru, 

Johor 

6. Pahang 

Pejabat PERKESO Negeri Pahang 

Wisma PERKESO 

Jalan Mat Kilau, 25000 Kuantan, 

Pahang 

7. Terengganu 

Pejabat PERKESO Negeri Terengganu 

Wisma PERKESO 

Lot 2467, Jalan Air Jernih, 20538 Kuala 

Terengganu, Terengganu 

8. Kelantan 
Pejabat PERKESO Negeri Kelantan 

Wisma PERKESO 



 

 

Senarai penuh Pejabat-Pejabat PERKESO di seluruh negara boleh dilayari di 

pautan berikut: https://www.perkeso.gov.my/hubungi-kami/saluran-

hubungan/ppn-ppp.html  

 

BIL. NEGERI ALAMAT 

PT 304 - 307, Seksyen 22, Jalan Kota 

Darul Naim, 15538 Kota Bharu, 

Kelantan 

9. Perak 

Pejabat PERKESO Negeri Perak 

Wisma PERKESO 

No. 83, Jalan Hospital, 30450 Ipoh, 

Perak 

10. Kedah 

Pejabat PERKESO Negeri Kedah 

Wisma PERKESO 

Lot. 186, Jalan Teluk Wanjah, 05538 Alor 

Setar, Kedah 

11 Perlis 

Pejabat PERKESO Negeri Perlis 

No. 6A & 8A, Jalan Hospital, 

01000 Kangar, Perlis 

11. Pulau Pinang 

Pejabat PERKESO Negeri Pulau Pinang 

Wisma PERKESO 

No. 3012, Lebuh Tenggiri 2, 13700 

Seberang Jaya, Perai, Pulau Pinang 

12. Sarawak 

Pejabat PERKESO Negeri Sarawak 

Wisma PERKESO 

Lot 436, Section 54, 

No. 52 Travillion Commercial Centre, 

Jalan Padungan, 93100 Kuching, 

Sarawak 

13. Sabah 

Pejabat PERKESO Negeri Sabah 

Wisma PERKESO 

No. 11, Lorong Sempelang, 

Tanjung Aru, 

88100 Kota Kinabalu, Sabah 

https://www.perkeso.gov.my/hubungi-kami/saluran-hubungan/ppn-ppp.html
https://www.perkeso.gov.my/hubungi-kami/saluran-hubungan/ppn-ppp.html


 

 

 

 

 


